4-րդ շաբաթ
Ամսաթիվ՝  —————————
Կրթական հարթակ՝		6-րդ
ՈՒսուցիչ՝  				—————————————————
Դասագիրք՝				«Մայրենի 5», Դավիթ Գյուրջինյան

Նախորդ դասի կրկնողություն
1. Պատասխանել հետևյալ քերականական հարցերին․
· Հայերենի բաղաձայն հնչյուններ ի՞նչ դասակարգումների են բաժանվում
· Ո՞ր բաղաձայն հնչյունն ունի յուրահատուկ արտասանություն և ինչպե՞ս է այն կոչվում։

2. Վերհիշել հետևյալ բառերի բացատրությունները՝
· Փառաբանել 		———————————
· Քարավան 			———————————
· Ամպրոպաշունչ 		———————————
· Դյուցազնական 		———————————
· Քերթողահայր		———————————

3. Վերհիշել հետևյալ բառերի հոմանիշները՝
· Անսպառ 		———————————
· Փայփայել 		———————————
· Բոցկլտալ 		———————————
· Փառաբանել 		———————————

4. Վերհիշել հետևյալ բառերի հականիշները՝
· Առաջին 		——————————— 
· Մոլորվել 		——————————— 
· Օտար 			——————————— 
· Վառել 			——————————— 

Նոր դաս
1. Աշխատանքային տետրում արտագրիր և սովորիր հետ հետևյալ բառերի բացատրությունները․
· Սփյուռքահայ – հայրենիքից դուրս ապրող հայ մարդ
· Լափել – կուլ տալ
· Ավերել - քանդել
· Հորդորել - համոզել
· Կուլ գնալ – հանձնվել

2. Աշխատանքային տետրում արտագրիր և սովորիր հետևյալ բառերի հոմանիշները․
· Օտար - անծանոթ
· Սիրել - փայփայել
· Վառել - այրել
· Ավերել - քանդել
· Հորդորել - համոզել

3. Աշխատանքային տետրում արտագրիր և սովորիր հետ հետևյալ բառերի հականիշները․
· Ավերել - կառուցել
· Խոսել - լռել
· Ցուրտ – շոգ, տաք
· Վառել – հանգցնել, մարել
· Վերջին - առաջին, անդրանիկ։ 

4. Հայերենի երկհնչյունները (էջ 14)

· Յ կիսաձայնը միանում է որևէ ձայնավորի հետ և կազմում երկյնչյուն։
· Հայերենի երկհնչյուններն են՝
· Այ (հայր, մայր)
· յա (կյանք, պատյան)
· ույ (հույս, բույր)
· յու (հյութ, մյուս)
· ոյ (Նոյ, խոյ)
· յո (յոդ, յոթանասուն)
· եյ (թեյ, Զեյթուն)
· յի (լեռնային, կային)։
· Երկհնչյուն է նաև ե-ն, որը բառասկզբում և ձայնավորից հետո՝ բառամիջում արտասանվում է յէ, օրինակ՝ ելակ, Եղիշե, ամենաերկար։
Պատասխանել հետևյալ հարցերին
· Ի՞նչ է նշանակում երկհնչյուն և ինչպե՞ս են կազմվում հայերենի երկհնչյունները։
· Որո՞նք են հայերենի երկհնչյունները
· Դասագրքից կատարիր էջ 15՝ վարժություն 1: 

Մշակույթ – Հայկական լեռնաշխարհ
[bookmark: _Hlk114949913]
[image: Map

Description automatically generated]Հայոց բնաշխարհը, որն ընդգրկում է Հայկական լեռնաշխարհը և Կիլիկիան, հայերի հայրենիքն է:
Հայկական լեռնաշխարհն Առաջավոր Ասիայում է: Այն արևմուտքից սահմանակից է Փոքրասիական, իսկ հարավ-արևելքից՝ Իրանական բարձրավանդակներին, հյուսիս-արևմուտքում հասնում է մինչև Սև ծով, հյուսիս-արևելքում եզերված է Կուրի գետահովտով, իսկ հարավում՝ Հյուսիսային Միջագետքի հարթավայրերով: Հայկական լեռնաշխարհի ամենաբարձր լեռը (5165 մ) Արարատն է, երկրորդը` Սիփանը (4434 մ), երրորդը՝ Ջիլոն (4168 մ), իսկ չորրորդը՝ քառագագաթ Արագածը (4090 մ):
Հայկական լեռնաշխարհից են սկիզբ առնում Եփրատ, Տիգրիս, Կուր, Արաքս, Ճորոխ և այլ գետեր:
Հայ ժողովրդի համար կենսական նշանակություն է ունեցել Արաքս գետը, որի ջրերը կյանք են պարգևել Արարատյան դաշտին: Այդ է պատճառը, որ մեր ժողովուրդը գուրգուրանքով այն անվանել է Մայր Արաքս:
Հայաստանում կան մեծ ու փոքր լճեր: Սևանա լիճը (Գեղամա ծով) աշխարհի բարձրադիր քաղցրահամ լճերից է: Վանա (Բզնունյաց ծով) և Կապուտան (Ուրմիա) լճերի ջրերն աղի են և անհոսք: Վանա լճի կղզիներից նշանավոր է Աղթամարը` իր Սուրբ Խաչ եկեղեցով: 

Հարցեր և առաջադրանքներ
· Քարտեզին նայելով փորձիր նշել Հայկական Լեռնաշխարհի սահմանները։
· Որո՞նք են Հայկական Լեռնաշխարհի ամենաբարձր գագաթները։
· Հայկական Լեռնաշխարհի ո՞ր գետերն ես հիշում։
· Որո՞նք են Հայկական Լեռնաշխարհի լճերը։

Տնային հանձնարարություններ
Գրականություն
· Սահուն կարդալ 10-րդ էջի «Հայերեն» բանաստեղծությունը, կարողանալ սեփական բառերով վերարտադրել և պատասխանել հետևյալ հարցերին:
· [bookmark: _Hlk95601082]Ու՞մ է ուղղված այս բանաստեղծությունը և ինչու՞։
· Քո կարծիքով ի՞նչն է հուշում, որ դու հայ ես, հույնը՝ հույն, գերմանացին՝գերմանացի։
· Ինչպիսի՞ բառ է «սփյուռքահայ»-ը, բաժանիր այն բաղադրիչների։ 
· Ինչու՞ է բանաստեղծը սփյուռքահային հորդորում խոսել հայերեն։
· Ե՞րբ ես վերջին անգամ տեսել Մասիս սարը։ Պատմիր տպավորություններդ։ 
Բառագիտություն – Բառատետրում արտագրել և սովորել աշխատանքային փաթեթում ներառված բառերի բացատրությունները, ուղղագրական բառերը, հոմանիշներն ու հականիշները։
Քերականություն - Հայերենի երկհնչյունները (էջ 14): 
· Սովորել աշխատանքային փաթեթի սահմանումմները և դասագրքի բացատրությունները։ Կատարել աշխատանքային փաթեթի հանձնարարությունները։
Մշակույթ  - Հայկական լեռնաշխարհ
· Դասի ժամանակ քննարկեցինք Հայկական լեռնաշխարհին նվիրված՝ թղթապանակում ներառված դասանյութը։ Դասը սովորել սեփական խոսքերով վերարտադրել և պատասխանել հարցերին։

